
Bikaintasun ziurtagiria

Udalerrien babesarekin argitaratzen da

Baserriko maiorazkoa                  Doinua: ala, morena

1
Maiorazko suertatu nintzan
gure baserrian,
lana gogor egiñez
oitura zarrian.
Auzo-laguntzak ere udaran
baziran sarri an,
aaaiii…
Gertatzen bait giñaden
danan bearrian.

2
Maizterrak ginan asko bezela,
baserria zarra,
lanean nekatzeko
etzan leku txarra.
Eguberritan errenta zegon
pagatu bearra,
aaaiii…
Guretzako ura zan
opari bakarra.

3
Errenta sei milla pezeta genun,
ez modu errazan,
kapoi parearekin
oso gutxi etzan…

Baldin errenta-igoerarik
aipatzen ez bazan,
aaaiii…
Aita zana pozikan
etxeratutzen zan.

4
Lau bei eta lau txekor genitun
gure ikulluan;
asto,txerri ta oillo
aien inguruan.
Udaran or nunbait moldatzen giñan,
komerik neguan!
aaaiii…
Enpatxuen beldurrik
etzegon orduan.

5
Nagusian bildurrez beti gu
zer esango biar,
jabetzarik ez dunak
ezin artu indar.
Neroni esana nago, jaunak,
makiña bat bidar,
aaaiii…
Baserri-maizterrikan
ez lukela biar. 

6
Gerra ondorengo urte aietan
jendea larri zan,
lepo lodiko franko
meetuta jarri zan.
Alderdi on bat izan genuen
guk nekazaritzan,
aaaiii…
Gose-egarririkan
ez genula izan.

7
Industria-mundua ain gogor
indartzen ari zan,
nekazari jendea
aruntz erori zan.
Beso-indarrak gutxitu ziran
mendiko bizitzan,
aaaiii…
Baserrin agonia
orduan asi zan.

8
Gero guraso on aiek ere
zaartu ziranean,
laguntzaille gutxi nun
nik aldamenean.

Ezkondutzeko bidetan ere
etsi nuenean,
aaaiii…
Tailler batean asi
nintzaden lanean.

9
Maizter-maiorazko izatea
ain da ezereza,
lana gaiñezka baiña
dirua nekeza.
Ezkontzeko bide oietan berriz
ziartu ezetza
aaaiii…
Damu bat bakarra det,
leno aldegin eza.

10
Zorionez bukatu ziran, bai,
baserri-maizterrak;
bukatu errenta ta
kapoian bearrak.
Naiz guretzat egiñak diraden
gaitz tea negarrak,
aaaiii…
Ondo izaten saia,
gazte eta zarrak.

txoMiN garMENDia BErTSOLArIA. AMASA-VILLABONA

kOLABOrAZIOAk



ErrEDaKzioa ANdOAIN
Zazpi eskulturetara hurbil-
tzearekin batera, polita izan 
daiteke herri horietan bisita 
luzatzea, Oria ibaiertzetan 
pasealeku txukunak egokitu 
baitituzte guztietan ere.   Oria 
ibaiak Aizkorriko San Adrian 

inguruan (660 metro) du sor-
burua; bertaratzen diren La-
tsaen eta Otzaurte errekak 
batzean sortzen da Oria, hain 
zuzen. Hortik aurrera, 80 ki-
lometroko ibilbidea egin os-
tean, Oriora iritsita Kantauri 
itsasoan isurtzen ditu urak. 

Gipuzkoako ibairik luzeena 
eta emaririk handiena duena 
da Oria. Bidean, honako herri 
eta auzoak zeharkatzen ditu: 
Zegama, Segura, Idiazabal, 
Ormaiztegi, Beasain, Ordizia, 
Itsasondo, Legorreta, Ikazte-
gieta, Alegia, Tolosa, Irura, 

Amasa-Villabona, Andoain, 
Lasarte-Oria, Usurbil, Agina-
ga eta Orio. Besteak beste, 
Agauntza, Amezketa, Araxes, 
Zelai, Asteasu eta Leitzaran 
ibaien emaria jasotzen du bi-
dean.

Olazabalek zazpi eskulturak 
2005-2006an epean jarri zituen 
herriz herri. Aldi berean, he-
rri bakoitzean bere artelanez 
osatutako erakusketak anto-
latu zituen. Bertara tailer 
ibiltaria eraman zuen, eskul-
turaren langintzaren inguru-
ko erakustaldi didaktikoak 
eginez; ikusleekin harreman 
zuzena lortu zuen era horre-
tan. Hain zuzen, Andoainen 
2005eko irailean zehar eduki 
zuen ikusgai erakusketa, eta 
besteak beste, ikastetxeetako 
ikasleei sortze-prozesuaren 
inguruko xehetasunak azaldu 
zizkien.

zazpi eskultura oria 
ibaiertzean, olazabalen 
sormenetik
Iñaki Olazabal Ezama (Andoain, 1959) eskultoreak Gipuzkoako zazpi herrietan (Zegama, Ordizia, 
Ikaztegieta, Tolosa, Andoain, Zubieta eta Orio) eskultura bana jarri zuen 2005-2006ko epealdian. 
Oria ibaiari omenaldi gisa irudikatutako egitasmoa osatu zuten zazpi artelanek

1.- Zegamako Olaberria kalean (ia 300 metrora kokatzen da itsas mailatik).

5.- Andoainen, Txistoki pasealekuan, Allurralde kiroldegiaren eta Ubitarte zelaiaren artean.

2.- Ordizian, Oreja parkean. 

6.- Zubietan, Errebote plazaren ondoan.

zazpi artelanak 
interpretatzen
Itziar Gutierrez 
arte historian adi-

tu den andoainda-
rrak bertako lau es-

kulturgileen (Gotzon 
Etxeberria, Pello Irazu, Joxe 
Ramon Amondarain eta Iña-
ki Olazabal) lanen inguruan 
Artea Andoainen: artista ga-
raikideen obra eta bizitza 
ikerlana argitaratu zuen 
Leyçaur 13 aldizkarian, 2014an. 
Olazabali eskainitako atalean 
zera dio haren obraren zati 
handi bat hizpide hartuta: 
“(…) eskultura idulkitik jai-
tsita, naturarako edozein 
espazioetara egokitzen da. 
Izan ere, artearen, naturaren 
eta bizitzaren arteko lotura 
hautsiezina den kate garran-
tzitsua izatera iritsi da artis-
tarentzat”. 

Gutierrezek, Oriaren ingu-
ruko zazpi eskulturen ingu-
ruko ibilbide deskriptiboa eta 
interpretatiboa egiten du 
Leyçaur aldizkarian, eta ho-
rretarako, Olazabalek prentsan 
egindako adierazpenak, Gi-
puzkoako Aldundiak argita-
ratu zuen Iñaki Olazabal libu-
ruan zenbaitek (Ismael Man-
terola, Bernardo Atxaga eta 
Fernando Golvano) idatzitako 
artikuluak edo eta bere go-
goetak hartzen ditu aintzat. 
Honako azalpena ematen du 
Oria ibaian zehar kokatzen 
diren zazpi eskulturen ingu-
ruan (366-367. or.):

“Zegama kontsideratu ahal 
genuke ibilbide honen abia-
puntua; Oria ibaiaren iturbu-
ruaren sorleku izanagatik. 
Horregatik, Olazabalek iturri 
baten formara jo zuen meta-
forikoki herri horretan kokatu 
zuen lanean. Eskultura, berriz, 
herriko udaletxeko arkupeetan 
taxutu zuen. Hurrengo urratsa 
Ordizian aurkitzen da, atari 
edota atalasearen ideia agerian 
uzten duen piezarekin, non 
guk geuk har genezake ibaia-
ren rola. Barrena kultur etxea-
ren sarreran egindako lana 
izan zen, erakusketa aretoan 
bere lanaren lagin bat aurkez-
tu zen bitartean. Ordiziatik 
Ikaztegietara; eliz atarian egin-
dako obra izango dugu ondo-
rengoa. Bolumen handiagokoa 
da hau, eta Ismael Manterolak 
erraldoi baten itxura duen 
izaki antropomorfo bat irado-
kitzen digu, aldiz, Golvanok 
paisaiarekin bat egiten duen 
dolmen garaikidea. Dena dela, 
adierazgarria da bi bolumenen 
elkarketa; batetik, azpiko ire-
kiune txikiko ateri modukoa, 
eta bestetik, pieza koroatzen 
duen buru formako egitura 
zirkularra.

Ostean, Tolosakoa dator, 
Ikaztegietakoarekin harreman 
formala gordetzen duena. 
Honek, aldiz, desberdintasun 
bat du: sarez estalitako begi 
edo leiho zelataria, hain zuzen. 
Oteizaren 'Atauts' eskultura-
ri begira, irudi itxi eta oihar-
tzun antropomorfoa 

3.- Ikaztegietan, kiroldegiaren parean. Egun, egilearen Zumaiako tailerrean dago, konponketak egiten.

7.- Orion, Ibai-Ondo ibilbidean, Erriberako pasealekuan.

4.- Tolosan, Araba etorbidean.

Olazabal Basteron 2005ean, ikasleei sortze-prozesuari buruzko azalpenak ematen.

gordetzen duen pieza 
aurkezten digu. Hala, hiriko 
atea zaintzen duen izakia go-
goratu ahal digun pertsonai 
mitologikoa edota galdutako 
kapitaltasuna aldarrikatu 
nahiko lukeen itsasargia ira-
doki dakiguke obra honek. 
Tolosako Aranburu jauregia-
ren ataurrean burutu zuen 
andoaindarrak lan hau, baita 
barneko aretoan bere obra 
ikusgai eduki ere. Bere jaio-
terriarentzat, Andoainentzat, 
erreserbatzen du Olazabalek 
piezarik interesgarriena. Ola-
zabalek, sorlekuari etxearen 
irudia eskaintzen dio. 

Abstrakzio prozesu baten 
ostean, eskultura honek ar-
kitekturaren oinarrizko prin-
tzipio sinpleenak erabiltzen 
dituela ohar gaitezke, non, bi 
elementu bertikalen eta ho-
rizontal baten elkarketatik 
sortutako egitura darabilen. 
Pieza ate moduko bi errek-
tangulu handi lauek eta sabai 
modura ulertu ahal den kubo 
formako egitura batek osatzen 
dute. Aurre-historiako dolmen 
itxurarekin, eskultura honek 
Oria ibaiari ateak irekitzen 
dizkio bertatik igaro dadin. 
Zinez, pieza honetan, Olaza-
balek, aterpearen, babesle-
kuaren, eta batez ere, etxea-
ren ideia jorratzen du. Bes-
talde, bere kokapena aintzat 
hartuta, Txistoki pasealekua-
ren erdibidean, ohartuko 
ginateke Leitzaran eta Oria 
ibaien arteko elkarketa sei-
nalatzen duela; bien sinbiosia 
eskulturan islatzen delarik, 

bateratutako ibilbide baka-
rreko irekiunearekin. Gaine-
ra, ibaiaz bestalde Santa Kru-
tzeko morruan kokatzen den 
Xabier Lakaren 'Zehar' eskul-
turari begira dago, bere mai-
sua izandakoaren obrarekin 
mintzatuz. Artelan honen 
burutze lanak Bastero Kul-
turgunean egin zituen, bar-
nean hasi eta kanpoaldean 
amaitutako pieza izanik. Bi-
tartean, gainera, bere lana 
erakusketa aretoan izan zen 
ikusgai. 

Hurrengo urratsak Zubieta-
ra eramaten gaitu. Herriaren 
izenari keinua eginez, Olaza-
balek bi irekiuneko zubi forma 
aurkezten du; bi udalerrien, 
Donostiaren eta Usurbilen 
artean banatutako auzoari 
erreferentzia eginaz. Zubieta-
ko frontoiaren atzealdean 
kokatua, formalki pilotalekua-
ren paretarekin jolasten du; 
eskulturaren goiko aldea na-
barmenduz, zubiko hanken 
aurrean. Bidai eskultorikoaren 
amaierak Orion behar zuen 
derrigor; Oria ibaia itsasoratzen 
den lekuan, hain zuzen ere. 
Zegaman aurkeztutako lehen-
dabiziko pieza hura gogora 
ekartzen digu honetan, baina, 
etzana egon beharrean zutik 
ageri da, eta hutsa izan beha-
rrean obra betea da. Gainera, 
itsasora begira ageri da zela-
tari, aski ezagunak diren begi 
edo leiho saretuez hornitua. 
Hartara, etengabea den Oria 
ibaiaren ibilbidearen helmu-
ga, amaiera, markatzen du 
pieza honek…”.

erreportajea

"aNDoaiNENtzat, 
ErrESErBatzEN 
DU PiEzariK 
iNtErESgarriENa"

"LEitzaraN Eta 
oria iBaiEN 
SiNBioSia 
iSLatzEN DU"

Olazabal, Gipuzkoako Batzar Nagusietan, 2007an, indarkeriaren biktima guztien 
oroimenez eskultura jarri zuen egunean.

ErrEDaKzioa ESkUALdEA
Sagarra biltzen hasiak dira 
Euskal Sagardoa Jatorri Dei-
turako sagastietan, eta horren 
inguruko datu eta berriak 
emateko prentsaurrekoa es-
kaini zuen Jatorri Deiturak 
irailaren 17an Amasa-Villabo-
nako Otalarreako sagasti es-
perimentalean.

2020ko uzta aurkezteaz gain, 
sektorearen erronken berri 
eman zuten, eta sagar mota 
desberdinak ikusi eta proba-

tzeko aukera ere izan zen ber-
tan. Azken urtekoarekin alde-
ratuta, uzta txikiagoa izango 
da aurtengoa, eta hala ikus 
liteke sagastirik gehienetan. 
Iazko uztan 5 milioi kilotik 
gora sagar bildu zen Jatorri 
Deiturako sagastietan eta, 
aurten, %50 baina gutxiago 
biltzea aurreikusi du Euskal 
Sagardoa Jatorri Deiturak. Bi 
faktore nagusik eragin dute 
hori: ez-urtea egokitzeak eta 
neguan hotz gutxi egin izanak.

Normalean sagarrak bi urtez 
behin izaten du uzta oparoa, 
eta teknikoki hori gainditzen 
ari bada ere, oraindik ez-urtea 
denean asko nabaritzen dela 
azaldu dute Euskal Sagardoa 
Jatorri Deiturako kideek. “Uzta 
orekatuagoak lortzeko, sekto-
rea profesionalizatu eta tek-
nika berriak garatu eta proba-
tzea da Euskal Sagardoa Jato-
rri Deituraren erronka”.

Bestalde, sagarrak neguan 
deskantsua behar du eta ho-

rretarako ezinbestekoa du hotz 
ordu batzuk pilatzea. “Joan-
dako negua ez da hotza izan 
eta tenperaturak gorabehera 
handiak izan ditu, gainera. 
Horrek sagarrondoetako lo-
raldian eragin du, eta ez dute 
fruta asko hartu arbolek”.

Euskal Sagardoa Jatorri Dei-
turako kideen esanetan, “uzta 
txikiagoa izateak badu bere 
alderdi ona: izaera handikoa 
datorrela. Polifenol edo tani-
noetan ondo hornitutako uzta 
izango da 2020ko hau sagasti 
gehienetan, eta horrek sagar-
doan ere eragingo du”.

Helburua, bertako sagarraren 
ekoizpena handitzea 
Euskal Sagardoaren baitan 
250 sagar ekoizle daude eta 
475 hektarea inguru sagasti. 
Sagar hau guztia Jatorri Dei-
turadun 48 sagardotegietara 
joaten da, Euskal Sagardoa 
ekoitz dezaten. 

Sagasti hauetan zuhaitz 
zaharrak eta berriak daude eta 
100 hektarea gehiago batuko 
dira datozen urteetan. Sagas-
ti berri gehienak Gipuzkoako 
lurraldean jarri dira, Foru Al-
dundiak emandako laguntza-
ren pean gehienak. Bizkaian 
eta Araban urriagoak izan dira 
sagasti landaketak. 

Sagasti berrien garrantzia
Bide horretan, sagasti berriak 
jartzeko ahaleginak eta kon-
promisoak berretsi dituzte 
sektoreak eta Foru Aldundiek. 
Sagar sektoreak profesionali-
zatzen jarrai dezan eta kalita-
tezko uzta orekatuak lor dai-
tezen. 

Euskal Sagardoa bultzatzeko 
xedez pauso handiak eman 
dira azken boladan, eta datozen 
urteetan ere ezinbestekoa izan-
go da sagar sektoreak egiten 
duen lana, kalitatea hobetu 
dadin eta bertako sagarra uga-
ritu dadin. Izan ere, sektoreak 
eta administrazioek helburu 
garbi bat zehaztu zuten Euskal 
Sagardoa Jatorri Deitura sortu 
zutenean: 15 urtean %100 ber-
tako sagar hutsez egitea he-
mengo sagardo guztia.

Sagar uzta txikiagoa, 
baina izaera handikoa 
da aurtengoa
Euskal Sagardoa Jatorri deiturarako sagar bilketa hasia da. Sagar motak, zonaldeak, heldutasun 
puntuak eta sagardogileen gustuek zehaztuko dute tokian tokiko sagardo berria

oLatz LaSa ANdOAIN
Duela hiru urte pasatxo hartu 
zuen Jon Mikel Arruabarrena 
andoaindarrak Mizpiradi sa-
gardotegiaren ardura. Sagar-
dotegiaren ohiko martxari 
eutsi nahian ari da lanean.
aurreko denboraldia bertan behe-
ra geratu zen CoViD-19aren 
eraginez…
Gogorra izan zen sagardotegi 
guztientzat, baina egoerara 
egokitu egin gara. Hurrengo 
denboraldian pentsatzen ari 
gara dagoeneko.
Denboraldi berriari ekiteko go-
gotsu, hortaz…
Bai. Irailaren 17an hasi ginen 
sagarrak biltzen. Ikusi egin 
behar orain nolakoa ateratzen 
den aurtengo sagardoa.
zein ezaugarri edukiko ditu aur-
tengo sagardoak?
Aurten sagar gutxiago izan da 
orokorrean. Etxean badugu 
datorren denboraldiari aurre 
egiteko nahikoa sagar. Ez da 
sagar-urte ona izan: hotza 
falta izan zaie, eta loraldia ere 
eskas joan da. Gero, beroare-
kin sagar asko erori egin da. 
Aurreko denboaldian baino 
azukre gehiago du aurtengo 
sagarrak. Ondorioz, alkohol-

gradu gehiago edukiko du 
aurtengo sagardoak.
zein sagar barietate erabiltzen 
duzue sagardoa egiteko?
Bariatateak asko dira. Aitak 
eta aitonak landatu zituzten 
sagarrondoak ditugu eta ho-
riekin jarraitzen dugu lanean. 
Esaterako, Urtebi handia, Ur-
tebi txikia, Saltxipi, Goikoetxe 
edo Errege sagarrak ere bai. 
Geroztik zuhaitz berriak ere 
landatu genituen, baina txikiak 
daude oraindik.
urtero gisa, ohiko datatan hasi-
ko al da sagardo denboraldia?
Bai, data mantendu egingo 
da. Bizi dugun egoerara ego-
kitu, eta sagardotegiek dugun 
berezitasunari eusten saiatu-
ko gara, sagardoa probatuz.
CoViD-19aren inguruan sortu den 
krisia dela eta, sagardoa botila-
ratu egingo al duzue nagusiki, 
ala ohiko moduan, kantitate 

berdina gordeko duzue kupelean 
eta botilan?
Elkarteko kideekin gai horre-
taz hizketan aritu eta gero, 
argi dugu aurtengo sagardoa 
kupelean edo botilan, ahal 
den moduan, eskaini behar 
zaiela bezeroei. Baina, duda-
rik gabe, garrantzitsua da 
mahaian aurtengo sagardoa 
edukitzea.
Sagardotegira lasai etortzeko 
deia egingo zenuke, beraz...

Sagardotegiak leku handiak 
dira, espazio zabalak dituzte; 
eta hori kontuan hartuta, 
leku seguruak dira.

COVID-19aren aurrean, 
hasieratik egokitu ginen egoe-
rara. Lehenengo momentu-
tik moldatu genituen mahaiak 
Mizpiradi sagardotegia za-
baldutakoan. Bi metroko 
tartea mantendu genuen 
bizkarretik bizkarrena, eta 
zeuden mahaiak bete ziren. 
Talde handiak etorri ziren  
noizbait, eta hamar lagun 
baino gehiago etorritako ka-
suetan, bezeroak bi mahaitan 
banatuta moldatu ginen. 
Konfinamendua bukatu os-
tean, jendea animatu egin 
zen sagardotegira etortzera, 
eta pozten gara.

Jon Mikel Arruabarrena. aiurri

“alkohol-gradu 
gehiago edukiko du 
sagardoak”
joN MiKel arruabarreNa MIZPIrAdI SAGArdOTEGIA

HUrrENgo 
DENBoraLDiaN 
PENtSatzEN ari 
gara DagoENEKo

SagarDotEgiaK 
LEKU  
SEgUrUaK  
Dira

oLatz LaSa AdUNA
Adunako Zabala sagardotegi-
ko Martin Zabalak azken den-
boraldiaz eta datorrenaz hitz 
egin du ondorengo elkarriz-
ketan, baita aurtengo sagar-
uztaz eta sagardo berriaz ere.
ezohiko denboraldia izan da 
2020koa…
Ustekabean iritsi zen COVID
-19a. Egoera berria. Ezjakin-
tasuna… Ekainean ireki genuen 
sagardotegia, eta udan lanean 
aritu gara. Irailaren 12an amai-
tu genuen denboraldia. 

Neurri bereziekin egin dugu 
aurrera: mahaiak kanpoan 
jarrita. Terrazan estalpe berria 
jarri behar izan genuen mahai 
gehiago sartu ahal izateko. 
Baina normalean baino mahai 
gutxiago izan da, elkarren ar-
teko tartea mantentzeko. Tal-
deak ere hamarrekoak bakarrik. 
zer nolakoa izan da bezeroen 
erantzuna?
Bezeroekin gustura, baina guk 
tentsioan egin dugu lan. Zer-
bitzatzeko ohiturak aldatu 
behar izan ditugu: platerak 
ipiniz, bakoitza bere mahai-
tresnekin… Eta txotx egitera 
hamarreko taldeetan joan gara. 
Lehen bezala ezin kontuak 
esaten kupelaren ondoan ge-
ratu.
zer moduz doa aurtengo sagar 
bilketa?
Irailaren 21eko astean hasi 
ginen. Sagastiak garbitu eta 
dena prestatu genuen sagarrak 
biltzen hasteko. Aurtengoan 

berandu samar hasi gara, bai-
na ez da posible izan lehena-
go egitea. Aurtengoan sagar 
gutxi izanik, hamar bat egu-
netan egin dugu bilketa. Bes-
te urteetan pare bat hilabete-
tan aritzen gara sagarrak bil-
tzen.
zein ondorio ekarriko du sagar 
urtea ez izateak?
Sagardo gutxiago egin behar-
ko dugu. Gu, egia esan, sagar-
do gutxiago saltzen ari gara. 
Saltzen dugunaren arabera 
egingo ditugu kalkuluak.
Kupelean edo botilan, nola es-
kainiko duzue ekoitzitako sagar-
doa?
Ez dakigu oraindik. Egunetik 
egunera aldatzen doa egoera 
eta ikusi egin behar. Segurue-
nik, berriro ere abenduan 
hasiko gara martxan, eta or-
durako denboraldia nola abia-
tu jakingo da. Udako eredua-
ren antzekoa izango da nire 
ustez. Baina denboraldi kas-
karra aurreikusten dut: ez 
dakidalako txotxeko probake-
tak nola uztartuko diren egun-
go egoerarekin.
Hasiko zineten aurtengo saga-
rrarekin probak egiten…
Aurtengo sagardoak iazkoak 
baino alkohol gehiago du. Egin 
berri ditugu analisi batzuk eta 
horrelaxe da: azukre gehiago 
du sagarrak.
zein sagar barietaterekin egiten 
duzue lan zuek?
Lehengo zaharretan denak 
antzeko barietateak dira: Moko, 

Goikoetxea, Txalaka, Urtebi 
haundia, Urtebi txikia… Orain 
sagasti gazteak ari gara lan-
datzen, barietate zehatzak, lau 
hektareako saila. Sagasti berria 
mekanizatua izango da, esku-
lana kentzeko. Asmo horrekin 
ari gara lanean terrenoa pres-
tatzen. 
Sagardotegian zuen aita ramon 
zabala lanean hasi zenetik zuen-
ganaino aldaketa ikaragarria 
nabarituko zenuten…
Dena aldatu da. Lehen sagar-
dotegian inguruetako base-
rrietarako sagardoa ere egiten 
zen. Txanda hartzen zuten eta 
etxekoei lagunduz horrela 
egiten zen. Ganadua ere bazen. 
Gero ganadua kendu eta egun 
sagardotegiarekin bakarrik 
geratu gara.

Makinariari dagokionez, 
aldaketa handia gertatu da. 
Tolareak lehen eskuzkoak zi-
ren, idiekin, traktorearekin… 
Egun tolareak automatikoak 
dira, baita botilaratzeko ma-
kinak, garbitzekoak, etiketak 
ipintzekoak ere.

euskal Sagardoa jatorri Deitura-
ren barruan dago zabala sagar-
dotegia. jendea kontzientziatua-
go al dago egun sagardoarekin?
Pixkanaka-pixkanaka ari da. 
Zerbait berria denean barru-
ra sartzen kosta egiten da, 
baina jendea gustura ikusten 
da. Gure produktua kalitatez-
koa ateratzen da. Pixka bat 
garestiagoa da, baina kostua 
ere handiagoa du. Sagastia 
lantzen hasten denetik pro-
zesua luzea da: zein barietate 
bildu, zein puntutan, zein 
ongarrirekin… Kupelean bes-
telako zainketak behar ditu 
sagardoak. Zapore ezberdine-
ko sagardoak eskaintzen dira, 
eta garrantzitsua da aukera 
egotea.
Sagardotegietara etortzen direnen 
profila erabat aldatu da urteen 
poderioz…
Egun nahastuta etortzen dira: 
familian, mutil edota neska 
kuadrillak, lantokiko lagunak… 
Bertakoak bakarrik ez, atzerri-
tarrak ere etortzen dira sagar-
dotegira.

Martin Zabala, artxiboko irudian. aiurri

"atzerritarrak ere 
etortzen dira 
sagardotegira”
MartiN zabala ZABALA SAGArdOTEGIA 

aiNHoa giL ASTEASU
Martxoan iritsi zen ikasgelak itxi 
eta etxeratzeko agindua. Nola 
bizitu zenituzten ikasturteko 
azken hilabete horiek?
Astebeteko kontua izango zela 
pentsatuz joan ginen etxera. 
Lehen bi astetan, inprobisatuz 
aritu ginen, ahal genuen mo-
duan. Aste Santuan, bagene-
kien etxeratzea luzerako izan-
go zela, eta programazio bat 
egiten hasi ginen. Gurasoekin 
nola komunikatu, umeekin 
nola aritu, adin ezberdinetako 
umeen beharrak nola bete... 
Komunikazio horretan jarri 
genuen gure indar guztia; ez 
akademikoki bakarrik, emo-
zionalki ere garrantzitsua bai-
tzen familien berri izatea. 

Familien aldetik oso erantzun 
ona jaso genuen. Baziren ba-
liabiderik gabeko familiak, eta 
haiei eskolatik eraman zitzaiz-
kien ordenagailuak. Etxean 
internetik ez zuten familiei, 
berriz, Hezkuntzak helarazi 
zizkien horretarako baliabi-
deak. Ekaina hasieran itzuli 
ginen irakasleak eskolara. 
Behartu egin gintuzten, baina 
eskolako baliabideak ez ziren 
lanerako egokiak. IKT balia-
bideak oso zaharkituak ditugu 
eskolan eta uste dut oso oro-
korra dela hori. 

Ikasturte amaieran, ikasge-
la bakoitzak egun eta ordu 
jakina zuen eskolara gertura-
tzeko. Kanpoko eremuan el-
kartu ziren euren irakasleekin. 

Oso erreakzio politak ikusi 
genituen bertan. Umeek el-
karrekin egoteko benetako 
premia zutela ohartu ginen. 
ikasturte berria hasi duzue. zer 
moduz eman diozu hasiera?
Lasai daude umeak, eta halaxe 
sumatzen ditugu familiak ere. 
Umeek oso ondo barneratu 
dituzte arau berriak eta ondo 
ekin diogu ikasturteari. Gure 
aldetik, lau helburu nagusi 
finkatu ditugu. Batetik, gure 
ikasleak IKTetan trebatzea; 
berriz ere etxeratzea etorriko 
balitz, garrantzitsua da ikasle 
guztiek baliabide teknologikoak 
ondo erabiltzen jakitea. Ho-
rretarako ez ditugu baliabide 
onenak, baina erronka handia 
dugu. Euskara ere indartu behar 

dugu. Familia euskaldunak ez 
dituzten umeen kasuan, behe-
rakada nabarmena nabaritu 
dugu euskara mailan. Egoera 
horri heldu nahi diogu ikas-
turte honetan. Bestalde, alder-
di emozionalean ere begirada 
jarri behar dugu, eta lanketa 
berezia egiteko asmoa dugu. 
Azkenik, gutxieneko konpe-
tentziak bermatu behar ditugu. 
Izan ere, ikasturteko helburuak 
ezin ditugu finkatu ezer gerta-
tu izan ez balitz bezala. Gu-
txieneko horiek bermatzea 
izango da lehen helburua. 

COVID-19 batzordea osatua 
dugu. COVID-19ko arduradu-
nak, zuzendariak, jangelako 
arduradunak, udaleko kide 
batek, eta bi gurasok osatzen 
dugu batzorde hori. Ostiralero 
biltzen gara, astean zehar ger-
tatutakoez hitz egiteko: PCR 
probak, gure eskolako proto-
koloan egindako aldaketak...
Nola antolatu duzue eskolako 
eguneroko martxa?
Talde egonkorrak antolatu 
ditugu. Egunean zehar euren 
taldekideekin bakarrik egoten 
dira umeak. Jolasgarairako, 
patio eremua zabaldu egin 
dugu. Lehen erabiltzen ez ge-
nituen bi eremu berri erabil-
tzen hasi gara; eskola zaharra, 
Elizmendiko plaza eta eliza 
ingurua. Ikasgela bakoitzak 
eremu bat erabiltzen du aste 
osoan zehar, eta txandatzen 
joaten gara. Lehen libre ibiltzen 
ziren umeak jolasgaraian, orain 
bakoitzak bere eremuan ibili 
behar du. 

Jangela garaian ere talde-
katzeak errespetatzen ditugu. 
Haur Hezkuntzako haurren-
tzako jangela berria sortu dugu 
eta, honenbestez, bi jangela 
ditugu orain. Horrez gain, 
taldeka antolatu ditugu 
mahaiak, umeen arteko dis-
tantzia errespetatuz. Oroko-
rrean, Pello Errotan oso bal-
dintza onak ditugu kontin-
gentzia planean bildutako 
neurriak bete ahal izateko. 
Beste zenbait ikastetxetan ez 
da horrelakorik, eta oso zaila 
egiten zaie antolatzea. Ez da 
gure kasua, eta eroso gabiltza. 

Onintza Elduaien Mateo, Pello Errota ikastetxeko zuzendaria. aiurri

“Lasaitasun osoz ekin 
diogu ikasturte 
berriari”
oNiNtza elDuaieN Mateo  ASTEASUkO PELLO ErrOTA IkASTETXEkO ZUZENdArIA

Lasaitasunez hasi dute ikasturtea Asteasuko Pello Errota ikastetxean. Beharrezko neurriak 
hartuta, lasai ari dira ikasleak, irakasleak eta familiak

Aire librean ekintza gehiago 
egiten dugu orain. Elizmen-
dira, patiora, aire librera... 
gehiago irteten gara. COVID-
19ak etorri behar izan du in-
guruko baliabideez baliatzen 
hasteko. Elizmendira joan eta 
tertulia egin, aurkezpenak 
garatu... zoragarria da. Kan-
pora joaten garenean, gaine-
ra, 1,5 metroko distantzia 
gordez gero, maskara kentze-
ko aukera dugu. Gustura har-
tzen dugu aukera hori. Gure 
ingurua ezagutzeko aukera 
emango digu honek. 

Sarrera-irteeratako arauak 
ere aldatu ditugu. Gurasoei 
eraikinean ez sartzeko eskae-
ra egin diegu eta haurren sa-
rrera, mailaka antolatuta egi-
ten dugu, umeak pila ez dai-
tezen. Berehala barneratu dute 
arau hori, eta ez dugu batere 
arazorik izan. Lasaitasun me-
zua zabaldu genuen hasiera-
tik, eta orain, bete-betean 
bizitzen ari gara lasaitasun 
hori.
arauak finkatuta dituzue dagoe-
neko, baina nolakoa izan zen 
prozesu hori?
Uztaila hasieran iritsi ziren 
protokoloa eta kontingentzia 
plana egiteko gidalerroak. Itxu-
ra ematen hasi ginen, baina 
konturatu ginen egunetik egu-
nera gauzak asko aldatzen 
zirela. Egitura nagusia prest 
utzi genuen, eta abuztuan ekin 
genion berriz ere antolaketa 
lanari. Ordu asko pasa genituen 
kontingentzia plana egiten. Bi 
sentsazio nagusi izan genituen; 
eskolako kontingentzia plana 
egitea gure ardura zen, baina 
zerbait gertatuz gero, ardura 
ere gurea al zen? Salduta sen-
titzen ginen, karga handiarekin 
eta babesik gabe; umezurtz. 
Guraso jatorrak ditugu eta 
pentsatzen nuen alde horre-
tatik ez genuela arazo handirik 

izango, baina karga handia 
zen. Beste alde batetik, kon-
tingentzia plan hori martxan 
jartzeko, irakasleon lana ere 
behar genuen. Irailean etorri 
ziren, eta lau egunetan, martxan 
jarri genuen guztia. 
zer erreakzio izan dute familiek 
egoera berri honen aurrean?
Kontingentzia plana onartu eta 
berehala, gurasoei bidali genien. 
Bete-betean asmatu genuen, 
izan ere, familiek informazioa 
behar zuten: nola sartuko dira 
umeak eskolara, zer ordutan, 
jangelarik izango al da... Hori 
guztia argituta, gurasoak asko 
lasaitu ziren. Guraso bilerak 
egiten ere hasiak gara eta la-
saitasuna sumatzen da. 
ezinezkoa da etorkizuna igartzea...
Gure ikastetxean momentuz 
ez da positiborik izan, baina 
horrek ez du esan nahi, noski, 
egongo ez denik. Beste ikas-
tetxeetan nola jokatu duten 
ikusi eta ikasten ari gara bi-
tartean. Gure kontingentzia 
planean egoera ezberdinak 
landuta ditugu, eta zer gerta 
ere, prest gaudela esango nuke. 
Alde horretatik ere, lasai gau-
de. 
eta umeek nola bizi dute egoera 
hau guztia?
Lehen egunetan arau orokorrak 
errepasatzen aritu ginen. Mu-
sukoaren erabilera, esku-gar-
biketa, sarrera-irteerak..., 
nahiko barneratuta dute hori 
guztia, eta lasai daude. Behar-
bada, musukoa da trabarik 
gehien egiten diena, horrega-
tik eskertzen dute horrenbes-
te kanpoko jardueretan ken-
tzeko aukera izatea. Horrez 
gain, lehen aipatu bezala, 
ikasturte honetan bereziki 
landu nahi dugu umeen al-
derdi emozional hori. Etxeal-
dia urruti geratu zaigula diru-
di, baina jakin egin nahi dugu 
nola bizitu zuten.

gUraSoEi BiDaLi 
gENiEN 
KoNtiNgENtzia 
PLaNa

UMEEN aLDErDi 
EMozioNaLa 
LaNDU NaHi 
DUgU

aiNHoa giL LArrAUL
Tailer ezberdinetan aritzen 
dira euren trebetasunak gara-
tzen eta pandemia egoerak ez 
du hori aldatu.  Koldo Rabadan 
eskolako irakaslea da: “Egoera 
berriak ez dio eraginik ekarri 
gure eredu pedagogikoari. Ha-
masei haur ditugu momentu 
honetan, eta burbuila bakarra 
osatzen dugu. Gure egunero-
kotasuna ez da askorik aldatu”, 
argitu du. Ikasturtea hasi au-
rretik gurasoei azaldu zieten 
kontingentzia plana, “eta gu-
regan konfiantza osoa erakutsi 
zuten. Beraz, oso lasai hasi dugu 
ikasturtea”.

Musukoa jantzita ibiltzea, 
eskuak maiz-maiz garbitzea, 
gelak aireztatzea, garbiketa 
lanak maizago egitea... gisa 
horretako neurriek osatzen 
dute kontingentzia plana. 

Ikasleak asko ateratzen dira 
eskolako eraikinetik. “Lehen 

ere asko ateratzen ginen, eta 
egoera berrian, gehiago. Gu-
raso batek baso bat utzi digu, 
eta astean behin gutxienez 
hara joaten gara. Larraulgo 
herrigunean umeekin mugi-
tzea ere oso erraza da”. Mu-
sukoa janztea derrigorrezkoa 
da sei urtetik gorako umeen-
tzat, eta “eskola atarian, ar-
nasgunea deitzen diogun 
gunea sortu dugu. Musukoa-
rekin estu sentitzen direnean, 
kanpora atera eta arnasa 
hartzeko aukera dute hala 
nahi dutenek”, azaldu du 
Koldok. 

Ikasleen jarrera ere azpima-
rratu du irakasleak: “Oso hiz-
ketaldi jatorrak izaten ari gara 
haiekin. Asko ematen dute. 
Protokoloak lantzen ditugu-
nean oso gutxi pentsatzen dugu 
haiengan. Gurean ez du asko 
eragin, eta pozik gaude. Jarrai 
dezagula horrela”. 

Larraulgo eskolako ikasleak basoan. aiurri

“Egoera berriak ez  
dio eragin gure eredu 
pedagogikoari”
Hamasei ume joaten da Larraulgo eskolara, eta goxotasun 
berezia nabari da beratara sartutakoan

aiNHoa arozENa 
AMASA-VILLABONA
Nolatan sortu zitzaizun akelarre 
filmean parte hartzeko aukera?
Arte dramatikoa ikasten ari 
naiz Bilboko Dantzerti eskolan. 
Egia esan, ez da casting-deial-
di gehiegi iristen, baina Ake-
larre filmeko hau publiko 
irekiari zabaldu zitzaion. Pro-
ba egitea erabaki nuen, eta 
hara non, handik bi astera 
deitu egin zidaten: zuzendariak 
ezagutu egin nahi ninduela, 
eta beste casting baterako deia 
eginez. Egun gutxira jakin nuen 
aukeratu egin nindutela… 
Modu horretan, zinemagintza 
ezagutzeko aukera izan dut 
espero gabean. Sorpresa po-
lita izan da, ikasketak osatze-

ko aukera ezin hobea. Azken 
batean, eskolan lan asko egi-
ten dugu arlo ezberdinetan, 
baina pratikan jakiten da be-
netan dakiguna. 
Katalin sorgina interpretatzen 
duzu zuk, taldeko sorginik gaz-
teena. Nolakoa da Katalin? 
Katalin sei sorginetatik gaz-
teena da. Beste bostak herri 
xumea ordezkatzen duten 
bezala, Katalin familia burge-
sago bateko kidea da. Aita 
itsasora joaten denean, baka-
rrik geratzen da etxean beti. 
Eta filmeko neska taldea eza-
gutzen duenean, haiekin el-
kartu eta ordura arte ezagutzen 
ez duen bizimodua bizitzen 
hasten da. Dena da berria Ka-
talinentzat. Ikusten duen guz-

tia inozentzia osoz jasotzen 
du; ingurukoengandik esku-
ratzen duen informazioaz 
eraikitzen da bere izaera. 
Nola sentitu zara haren azalean?
Zuzendariak eman zizkidan 
pautekin ezagutu nuen Kata-
linen, haren jokatzeko moduak 
ulertuz. Pixkanaka barneratu 
nintzen pertsonaiaren azalean. 
Ondo sentitu naiz. Sorgin iza-
tea leporatzen dieten sei ema-
kume ageri dira filmean, egun 
edozein emakume izan gin-
tezke haietako bat. Sorginke-
ria inkisizioaren atzetik zeuden 
hainbat erakundek bultzatu-
tako asmakeria izan zen, eta 
kasu honetan, Katalinek ger-
tatutakoaren beste ikuspegi 
bat azaleratuko du. Txikitasu-

netik hasten bada ere, eralda-
kuntza handia izaten du Ka-
talinen pertsonaiak amaiera-
rako.
1609. urtean kokatutako filma 
da, sorginen ehiza oinarrian due-
na…
Pierre Lancrek idatzitako in-
kisizioaren inguruko liburuan 
oinarritutako fikziozko istorioa 
da. Pertsonaiak ere fikziozkoak 
dira, baina Euskal Herrian XVII. 
mendean gertatu zen bene-
tako inkisizio prozesuan oi-
narrituta dago lana. Abiapun-
tua erreala da, beraz.

Garai hartan emakume askok 
eta askok bizitu zuten errea-
litatearen salaketa egin, eta 
orain artean askorik ikusi ez 
den gertaera haien berri ema-
ten du. Sorgin-ehizaren ingu-
ruko beste ikuspegi bat ema-
teko helburuarekin egin da 
filma. Zer da egia? Zer da ge-
zurra? Zer da sorgina? Haus-
narketa egiteko kontzeptu 
ezberdinak jartzen ditu esku-
ra.
zenbat iraun zuen filmaren erro-
dajeak? Non grabatu zenituzten 
eszena nagusiak?
Zazpi aste izan ziren guztira. 
2019ko maiatzaren lehen egu-
netan hasi, eta ekainaren 
amaieran bukatu genuen. 
Astelehenetik larunbatera 
egiten genituen grabaketak. 
Tartean egun libreak ere iza-
ten genituen, noski, baina 
garai intentsoa izan zen. Eta 
hori baino lehen, urtarriletik 
apirilera, musika eta dantzako 
koreografiak entseatzen aritu 
ginen. Abestiak Mursergoko 
Maite Arroitajauregik sortu 
bazituen ere, filmako ahotsak 
gureak dira, eta entsegu uga-
ri egin genuen. Gauza bera 
dantza koreografiak ikasteko 
ere. Modu horretan, grabake-
tekin hasi aurretik, taldekideak 
gure artean ezagutzeko auke-
ra ere izan genuen.

Lesakan eszena ugari filma-
tu genuen, baina ez da herria 
bera ikusten, bertako etxe ba-
tean aritu baikinen grabaketan. 
Saran ere gauza bera, barruko 
eszenak grabatu genituen XVII. 
mendeko beste etxe batean. 

Aktore billabonatarra, Akelarre filmeko irudian. aiurri

“zinemagintza 
ezagutzeko aukera izan 
dut espero gabean”
Garazi urKola ezeiza  AkELArrE FILMEkO AkTOrEA

Pablo Agüero argentinarrak zuzendutako Akelarre filmeko sei sorginetako bat da Garazi Urkola 
billabonatarra. Zinematan estreinatu berri den lanaren nahiz bere bidearen inguruan hitz egin du

Bestela, Lagako hondartzan 
(Bizkaia), Urbasako basoan 
(Nafarroa), Pilatosen balkoian 
(Nafarroa) edo Itziarren (Gi-
puzkoa) errodatu genuen 
gehien; oso paraje dotoreetan.
zer moduzkoa izan da esperien-
tzia? beste aktoreekin lanean 
aritzea?
Oso esperientzia polita. Gai-
nerako aktoreekin sortu den 
harremana nabarmenduko 
nuke bereziki. Lagun taldea 
osatu dugu, eta oraindik ere 
eusten diogu lotura horri. Be-
rezia izan da, espero gabean 
etorritako zerbait. Orain artean 
egin dudan lanik garrantzi-
tuena, dudarik gabe.
zer diozu antzerkia egitetik ka-
meren aurrean jartzera eginiko 
jauziaz?
Zinemak, kameraren aurrean 
jartzeak errespetua ematen 
zidan hasieran; ordura arte 
eszenatokian eta momentuan 
antzeztera ohituta bainengoen. 
Bertigoa sentitu nuen, baina 
pertsonaia baten azalean zau-
denean, kamera ahaztu eta 
zure lana egin behar duzu. 
Beldur pixka bat ematen du 
hasieran, baina behin ezagu-
tuta, ikasi egiten da kameraz 
ahaztu eta zure lanean kon-
tzentratzen.
Dagoeneko hasia da filma bere 
bidea egiten…
Bai. Urriaren 2an estreinatu 
zen Espainiako zinematan, 
eta urtarriletik aurrera beste 
zenbait estatutan eskainiko 
da. Era berean, Netflix katea-
ren bidez zabaltzeko asmoa 
ere bada. Ea zer moduzko 
harrera izaten duen.
Donostiako zinemaldian aurkez-
tu ez ezik, Sail ofizialean lehiatu 
zen. zer nolako erantzun izan 
zuen lanak aurkezpen egunean?
Erantzun ona izan zuen Do-
nostiako Zinemaldian, gustu-
ra geratu ginen taldekideok. 

Filmaren postprodukzioari 
begira, garrantzitsua da bidean 
ondo abiatzea. 
eta zer nolako bizipena izan da 
zuretzat Donostiako zinemaldian 
parte hartzea?
Aurtengo edizioa berezia izan 
zen, baina filma aurkezteko 
aukera izan genuen eta polita 
izan zen niretzat: dena ezeza-
guna, dena berria... Duela urte 
eta erdi grabatu genuen filma, 
eta orain, bat-batean halako 
harrera izateak bete egiten du. 

arte dramatikoko ikasketak amai-
tzen ari zara bilboko Dantzerti 
eskolan… 
Azken urtea falta zait. Batxi-
lergoa bukatu ondorenean 
hasi nintzen Dantzertin, eta 
azken urte hauetan Bilbon ari 
naiz ikasten. Argi neukan bide 
horretatik jarraitu nahi nuela. 
Txikitatik musikan, dantzan 
nahiz antzerkian ibili naiz. 
Nondik jo erabakitzeko garaia 
iritsi zenean argi eduki nuen 
ondo sentiarazten ninduena 
edo benetan betetzen nindue-
na antzerkia zela, eta aurrera 
egin behar nuela. Arte drama-
tikoko eskolan sartzea lortuz 
geroztik, ikasten eta pixkana-
ka arlo horretan barneratzen 
ari naiz. Lau urteko ikasketak 
dira, baina hirugarren mailan 
etenaldia egin nuen Akelarre 
filma grabatzeko. Edozein 
proiekturekin merezi du ikas-
ketekin moztu eta sortutako 
aukerei denbora eskaintzea, 
asko ikasten baita.
aurrez zein beste lanetan hartu 
duzu parte?
Akelarre filma grabatu baino 
urtebete lehenago, Claudio 
Monteverdiren Madrigaletan 
oinarritutako pieza garaikideak 
ekarri nituen taula gainera 
Bilboko Arriaga antzokian. 
Bestela, antzezlan ugaritan 
hartu dut parte. Andoaingo 
Katramila antzerki taldeko 
kide izan nintzen gaztetan. 
Kristina Ropero izan nuen 
irakasle, eta oso gustura ibili 
nintzen. Bilborako pausoa 
ematera animatu ninduen 
esperientzia hark.
oso umetatik datorkizu antzer-
kiarekiko harra…
Bospasei urte nituela ezagutu 
nuen antzerkia, eskolan baz-
kalondorenean jasotzen ge-
nituen eskolen bidez. Idoia 
Santxez izan genuen irakasle. 
Asko disfrutatzen nuen saio 

haietan; oso gustuko nuen eta 
geroztik beti egin nahi izan 
dut antzerkia. 13 urterekin 
berriro eskolan beste tailer 
batean parte hartzeko aukera 
izan nuen, eta handik Andoain-
go Katramila antzerki taldean 
hasi nintzen. Esan bezala, 
Bilboko Dantzerti eskolara 
eman nuen pausoa gero.
aurrera begirako beste proiek-
turik? ikasketak amaituta, non-
dik nora jo nahiko zenuke?
Oraintxe ez daukat beste 
proiekturik esku artean, baina 
bide honetan jarraitu nahi dut 
aurrera. Antzerkia bezala, zi-
nema ere gehiago ezagutu 
nahi dut. Formatzen jarraitu, 
eta ikusiko da zer ematen duen 
etorkizunak. Sortzen diren 
proiektu berriei heltzeko ire-
kita nago guztiz.

Gazterik izan dut Akelarre 
bezalako proiektu handi batean 
parte hartzeko aukera, eta es-
kertuta sentitzen naiz. Film 
batean aktoreen aurpegiak 
ikusten badira ere, atzeko tal-
dearen lana nabarmendu nahi 
dut. Gu ez baikara ezer zuzen-
daririk, kamerarik, edo produk-
zioan lanean ari diren gainera-
ko lankiderik gabe. Taldeko lana 
da, eta bakoitzak oso zehaztu-
ta dauka bere egitekoa. Denon 
lana da esanguratsua.
amaitu aurretik, beste ezer gehi-
tu nahiko al zenuke?
Izatekotan, gogoa eta aukera 
duenari aurrera egiteko esan-
go nioke. Guri egokitu zaigun 
bezala, edozein arlotan, au-
kera erakargarriren bat sortuz 
gero, aurrera egin behar da 
beldurrak alde batera utzita.
 
Urriaren 4an, herrian bertan 
aurkeztu zuen Akelarre filma Garazi 
Urkola aktoreak.  Gurea zineman 
eskaini zen iluntzeko saioan 
ikusleekin solasean aritu zen 
emanaldiaren ostean.

ziNEMagiNtza 
EzagUtzEKo 
aUKEra izaN  
DUt

aMaSa-VillaboNa 

Donostiako Zinemaldian, irailaren 
19an filma aurkeztu zutenean.

2020-10-09 aiurri beterri-aiztondoko hamaboskaria 13



Bost egun bakarrik izan ziren
argiaren hiria ikusteko.
Nahiko eta soberan izan nituen
halako gauzez maitemintzeko.
        Sorotan Bele.

argazkia:  
aitor ibarguren Larrarte

Datu teknikoak: 
2"
F11
iSo 400
Sony alpha 7 iii
tamron 17-28 f2.8

14 aiurri beterri-aiztondoko hamaboskaria 2020-10-09

irudiz



zU ErE argazKiLari: 
zure argazkia irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

larraul

a. arozENa AMASA-VILLABONA
Larraulgo inguru paregabean 
bizita, bertan proiekturen bat 
martxan jartzeko gogoa zuten 
aspaldidanik Arrate Iturbe eta 
bikoteak. Nekazal ingeniaritza 
ikasi zuen Arratek, eta neka-
zaritzaren arloan teknikari  
gisa aritu izan da lanean beti. 
Larraulen baliabide guztiak 
eskura edukita, mimoz gau-
zatu nahi izan dute euren 
ametsa, eta pausoa ematea 
kosta egin zaiela aitortu arren, 
ausartu egin dira azkenean. 
Eztigintzaren mundu zabalean 
barneratu dira. “Gustuko du-
gun hori gure bizimoduaren 
zati izatea nahi genuen, eta 
proiektutxo bat landu genuen 
ustiategi txikiei zuzendutako 
dirulaguntza deialdira aurkez-
teko”. Behin martxan hasita, 
hamar kaxa ekarri zituzten 
euren bizitoki den Beobide-
buru etxearen ondoko saile-
tara. “Erlezaintzatik bizitzeko 
kaxa asko behar bada ere, 
gutxi batzuekin hastea eraba-
ki genuen guk. Epe erdi edo 
luzera begira, lanaldi erdi bat 
honetara bideratzea gustatu-
ko litzaiguke”, azaldu du. Eu-
ren erabakia, egungo presa-
kako bizimoduari erantzun 
nahian egindako hautua ere 
bada: “kontziliazioa bultzatuz, 
etxeaz nahiz inguruaz gozatu 
nahi genuen, goxotasunaz 
nahiz semeaz…, beti beste-
rentzat lanean ibili beharrean”.

Senari jarraiki
Orain hiru urte hasi zen Arra-
te Iturbe erlazaintzaren oi-
narriak ezagutzen hainbat 
ikastaroren bidez. Handik 
aurrera, iaz animatu ziren 

lehen kaxatxoak ekarri eta 
ikasten jarraitzera. Umilta-
sunetik mintzo da Arrate, 
oraindik ere ikasteko asko 
dutela adieraziz, “erlategian 
gauden bitartean, bide hau 

hasi besterik egin ez dela kon-
turatzen gara, asko daukagu-
la ikasteko. Pixkanaka joango 
gara galdetzen, osatzen, eta 
baita senari jarraitzen ere. 
Erlezaintzak asko baitauka 

intuiziotik, sentitzen dugun 
horretatik. Noski, oinarrizko 
ideiak jakitea beharrezkoa da, 
baina eguraldiaren edo beste 
hainbat faktoreren aurrean 
bakoitzak bere erabakiak har-
tu behar ditu”.

Jakina, loraldia edo giroa bera 
bezalaxe, ezberdina da emaitza 
ere urtero. Ziurgabetasun ho-
rrek ere erakartzen du Arrate, 
egoeraren aurrean erabakiak 
hartu, eta ikasteko balio baitio. 
“Loraldiak ezin dira kontrola-
tu, eta akazia-urte oso ona 
denean, erraz lortuko dugu 
akazia-eztia. Aurten, esaterako, 
apenas egon den akaziarik in-
guruan, eta, ondorioz, akazia-
ezti gutxi izango da”.

Mellifera
Mellifera izena jarri diote eu-
ren egitasmoari; izena gogoko 
izateaz gain, erlea bera hartzen 
duelako oinarrian. “Erlearen 
izen zientifikoa apis mellifera 
da. Iberiensis erle beltza da 
gure arraza, eta harekin egiten 
dugu lan”. Aurtengo udabe-
rrian euren produktuak zigi-
latuko dituen etiketak ere 
prestatu dituzte. Konfinamen-
du garaian tartea eskaini zio-
ten irudia osatzeari, eta oso 
gustura daude emaitzarekin. 
Gustura euren lelo eta logoa-
rekin, eta, noski, gustura er-
launtzetatik jasotako lehen 
uztarekin ere. “Polen freskoa 
atera dugu lehenengoz aur-
tengo udaberrian. Liseriketan 
laguntzen du, oso produktu 
estimatua da, eta ia kontura-
tu ere egin gabe saldu genuen 
dena. Lehen ezti uzta etorri 
zen gero, uztailean, eta hark 
ere sekulako harrera izan zuen: 
ez zen sekulako produkzioa, 
baina egindako guztia saldu 
genuen”. Eta nolakoa da Me-
llifera eztia? “Bada, gure eztia 
mila lore eztia da, oso ezti li-
kidoa. Inguruan bestelako 
loreak baino gaztain gehiago 
dagoenez, gaztain- kolore ilun 
samarra dauka, anbar ukitua-
rekin. Oso erraz jaten da”, 
argitu du elkarrizketatuak.

Polena eta eztia amaituta, 
udazkenari begira propoleoa 

Erlauntzen inguruan, ondo babestura, hauspoa alboan. aiurri.

Mellifera, errealitate 
bihurtu den ametsa
Tolosarra da izatez Arrate Iturbe, baina Larraulgo Beobideburu etxean bizi da azken urte hauetan. 
Erlezaintzan trebatu, eta Mellifera egitasmoa jarri du abian bikotearekin batera, landa eremuko 
bizimodua suspertzea helburu

larraul

dute eskaintzeko. Zaldibian 
kokatutako Gipuzkoako Erle-
zainen Elkarteko kide dira, eta 
bertako estrakzio-gune kolek-
tibotik jaso dute lehen Melli-
fera propoleoa. “Eztarriko mina 
gozatzeko erabiltzen dugu 
batik bat, hanketako onddoen-
tzat… Baina erabilpen asko 
du, eta geroz eta ezagunagoa 
da. Erleek euren etxea garbi-
tzeko erabiltzen dute propo-
leoa; azken batean, antibak-
terianoa baita. Erleen kaxak 
oso garbiak egoten dira pro-
poleoari esker”, dio. Mellifera 
propoleoa eskuratu nahi due-
nak: arrateiturbe@gmail.com 
helbide elektronikora idatziz 
edo Instagram bidez #Melli-
fera izango du aukera.

Erleek eskaintzen dituzten 
produktu ezberdinen aurrean, 
apiterapia edo erleen ziztaden 
terapia ere gero eta indar han-
diagoa hartzen ari dela azaldu 
du, artrosia eta endekapenez-
ko gaixotasunen aurrean, 
esaterako.

ausardiaz aurrera
Hamar erle-kaxa ekarri bazi-
tuzten ere, seirekin aritu dira 
lanean, beste lau kaxak erleen 
hazkuntzarako utzi baitzituz-
ten hurrengo urterako. Egitas-
moa ekonomikoki bideragarria 
izateko, hemendik urte batzue-
tara 100 bat kaxa maneiatu 
beharko lituzketela adierazi 
du Arrate Iturbek. Hala ere, 
erleek benetan biodibertsita-
tean, polinizazio-lanetan edo 
hazkuntzan zer nolako lana 
egiten duten neurtzen hasiz 
gero, beste zenbaki batzuk ai-
patu beharko liratekeela uste 
du. “Tamalez, gure sistema 
honetan zenbat ezti ateratzen 
den eta horrek ematen duen 
etekinari begiratzen zaio, ja-
kinik haratagoko beste onura 
batzuk ere ekartzen dizkiola 
gure inguruari. Erlezaintzak 
ematen dituen produktuez 
gain, –polena, eztia, propoleoa, 
argizaria…–, izadiaren errit-
moari begira onura ugari ekar-
tzen dute erleek. Baina hori 
guztiaz gain, esan bezala, lan-
da eremuan bizitzeko errei-

bindikazioa da gurea. Larrau-
len bizita, bertako baliabideak 
bultzatu, aprobetxatu eta ete-
kina ateratzeko”.

Larraulen 250 biztanle in-
guru bizi da egun, baina an-
tzina ez bezala, inor gutxi bizi 
da nekazaritzatik. Egoera ho-
rren aurrean ausartak izan eta 
apustua egin behar dela uste 
du Arratek: “askoz ere erosoa-
go gaude nominapeko lan-
baldintzekin, baina gure amets 
txiki hau errealitate bihurtu 
nahiko genuke”.

eztia, urre likidoa
Eztia jaki goxo eta gozoa, bai-
na horrez gain, onura asko 
dituena: gozogintzan betida-
nik erabili izan da, eta mun-
duan zehar ere, oso antzinatik. 
“Fruktosa eta glukosaz osatu-
tako elikagaia da, eta azukrea 
ordezkatzen du kasu askotan. 
Gutizia bezala hartzen da go-
saltzerakoan, postreak pres-
tatzerakoan… Urre likidoa 
esaten diot nik. Izugarria iru-
ditzen zait erleek daukaten 

gaitasuna: nektarra hartu eta 
ezti bilakatzekoa”. Gizarteak 
eztia beti preziatu duen iritzi-
koa da larrauldarra. Horren 
adibide, “eztia oso erraz saltzen 
da, beste produktu batzuren 
aldean”.

Gipuzkoa ez da hain ezti-
tokia elkarrizketatuaren uste-
tan, ez da eztia egiteko berez-
ko lurralderik aproposena. 
“Propolea egitea erraza den 
bezala, lorealdi eta giro aldetik 
kantitate koskorretan ateratzen 
da eztia. Nafarroa edo beste 
toki batzuetan errazagoa izaten 
da, zailtasunak zailtasun”. 

liztorra, erleen etsai
Erlezainen artean, loraldiez 
haratago zailtasun gehiago 
ere izaten da. Aurtengo udan 
liztor-oldea aipatu behar be-
reziki. Landa-eremuetan egin 
dute agerraldia, eguraldi be-
roarekin nagusiki. Arrate Itur-
bek badu erantzuna olde ho-
rren aurrean, “nik uste guztiok 
konfinamentuta egon gine-
nean, udaberria lasai pasa 

zutela liztorrek. Agian kabiak 
egin eta zabaldu egingo ziren 
edo poluzio gutxiago nabari-
tu zuten orduan… Kontua da, 
izugarrizko liztor piloa izan 
dela”. Liztorren artean ere 
aldea dagoela gaineratu du, 
asiar handia den edo udan 
asko ibili den txikiagoa. “Txi-
ki horrek ez digu guri hain-
besteko kalterik eragiten, 
baina asiarrek kalte handia 
ekartzen digute. Liztor asiarrek 
proteina nahi izaten dutenez, 
gure erlea jaten dutelako; are 
gehiago, gure erlea ez delako 
etxetik ateratzen haien beldu-
rrez eta jan gabe geratzen 
direlako”.  Liztor asiarrek er-
learen kontra egiten dutenez, 
nahitaez haien kontrako neu-
rriak hartzera behartuta dau-
de erlezainak. “Liztor asiarrek 
asko beldurtzen dituzte gure 
erleak, eta ondorioz, etxean 
geratzen dira; jan bila atera 
gabe. Guk negua pasatzeko 
adina jan uzten diegu beti, 
baina liztorra azaltzen denean, 
kaxaren kanpoan jartzen da 
zein harrapatuko zain. Erleek 
defentsa moduan, etxetik ez 
ateratzea erabaki, eta bertan 
daukaten erreserba hori guz-
tia jaten hasten dira. Negu 
betean, lorerik ez dagoenean, 
barruko jan hori guztia buka-
tuta izan dezakete, eta horrek 
erleak galtzea eragin dezake. 
Ondorioz, Kordobatik kaxa 
berezi batzuk ekarri ditugu: 
gure erleei ateratzeko toki 
gehiago uzteaz gain, asiarrak 
despistatzen dituena. Ondo 
funtzionatzen dutela kontu-
ratu gara; jarriz geroztik, erle 
gehiago ikusi baitugu kaxatik 
sartu-ateran”.

Baina COVID-19arekin be-
zala, liztor asiarrarekin elkar-
bizitzen ere ikasi egin beharko 
dugulakoan dago Arrate, “he-
men geratzeko etorri baitira”.

Arrate Iturbe, Mellifera ezti-potea eskuan duela. aiurri.

gUrE aMEtSa 
ErrEaLitatE 
BiHUrtU NaHiKo 
gENUKE

ErLEzaiNtzaK 
aSKo DaUKa 
SENtitzEN DUgUN 
HorrEtatiK

LaNDa ErEMUaN 
BizitzEKo 
ErrEiBiNDiKazioa 
Da gUrEa

Nekane Artolak, Mikel Ugarte eta Nerea Zumeagaren eskutik jaso zuen lekukoa. aiurri 

‘Biharko Euskal Eskola’ mahai-ingurua, Amasako kultur etxean. aiurri 

ErrEDaKzioa AIZTONdO
Hurrengo urteari begira, Ne-
kane Artola Gipuzkoako Ikas-
tolen Elkarteko lehendakariak 
hartu zuen Kilometroetako 
lekukoa Zizurkilgo Joxe Arre-
gi plazan, Zubimusu Ikasto-
lako arduradunen eskuetatik. 

Gipuzkoako Ikastolen esku 
geratu da, beraz, 2021. urteko 
Kilometroak antolatzea. “Ar-
duraz eta erantzukizunez” 
jokatuko dutela adierazi zuen 
Artolak, Gipuzkoako ikastolek 
baldintzei egokitutako Kilo-
metroak egiten jarraituko 
dutela. Kilometroak Astearen 
baitan antolatutako lekukoa-

ren emate ekitaldian izan zen 
hori, baina aurrez, ohiko Ki-
lometroak jai egunik ezean, 
kultur ekintzaz betetako astea 
eraman zuten aurrera irailaren 
28tik urriaren 4ra. 

Zubimusu Ikastolak presen-
tzia duen Amasa-Villabona 
nahiz Zizurkil herrietan gau-
zatu ziren ekintzak, eta anto-
latzaileak gustura geratu dira 
izan duten erantzunarekin. 

gipuzkoako 
ikastolek hartu dute 
2021erako lekukoa
Amaitu du Zubimusu Ikastolak kilometroak 20 zikloa. kultur 
Astearekin eman diote bukaera urtebete iraun duen bideari

Ekintzen 
kronikak 
argazkiak nahiz 
bideoak 
ikusteko hemen

Harituz elkarteko kideek osatuko duten Aiztondoko Zirtotsen ikerketa-beka 
aurkeztu zuten Iriarte etxean. aiurri 

aiztoNDo

Pinpilipauxa, Mitxirrika eta Tximeleta, Kilometroak 20ko maskotak. aiurri 

‘Korri, punpa, ttak’ bertso saioa, Zizurkilgo Intxaur pilotalekuan. aiurri 

Andoni Ollokiegik kontzertu indartsua eskaini zuen Txermingo ikastolako 
ganbaran. aiurri 

Urtea gazi-gozoa,  
gozoa balorazioa

Zubimusu Ikastola eta ikastolaren irudia bailarara 
atera eta gizarteratzea zen Kilometroak jaia 
antolatzeko gure helburuetako bat. Era berean, baita 

gure komunitatea auzolanaren bitartez indartzea ere.  
Eta bi alde horiei begira oso irakurketa positiboa egiten 
dugu. Egia da ez dugula nahi genituen ekintza guztiak 
aurrera eramateko aukerarik izan: Milimetroak jaialdiak 
aukeztu genituen egun berean iritsi zen konfinamendua. 
Hala ere, urtean zehar egin ditugun ekintzekin ikastola 
kalera atera eta komunitatea sendotzea lortu dugu. 

Kilometroak jaiak helburu ekonomikoa ere berekin du, eta 
alde horretatik, noski, aurreikuspenetatik urruti geratu gara. 
Baina Kilometroak ez da helburu ekonomikoa duen jai bezala 
ulertu behar, askoz ere gehiago da. Uzten duen arrastoa 
handia da, eta hori da garrantzitsuena.

Urte honetan nabarmentzekoa da pandemia egoerari 
erantzuteko izan dugun gaitasuna. COVID-19a etorri zenean 
guztia bertan behera uztea izan zitekeen errazena, baina 
egoerara egokitzen jakin izan dugu, eta horrek asko indartu 
du ikastola. 

Udan dagoeneko kontziente ginen ezingo genuela buruan 
genuen festa hori antolatu, baina hala ere ez genuen etsi, eta 
urte guztiko dinamikaren erakusle izan da hori. Egoera 
zailetan ere aurrera egitea posible dela erakutsi dugu.

Irailaren 28tik urriaren 4ra antolatutako Kilometroak 
Asteak oso erantzun ona izan du. Besteak beste, Pedro Mari 
Otaño bekarekin bete-betean asmatu dugula uste dut. 
Bailaran ondarea utzi nahi genuen eta, bekaren bidez, Pello 
Mari Otañoren figura ezagutaraztearekin batera, Aiztondo 
bailarari ondare kulturala utziko dio Zubimusu  
Ikastolak. Eskualdeko ikerlariek zirtoak zer diren aztertu eta 
ikastetxeetan erakustea oso ekimen polita eta aberasgarria 
da. Era berean, erantzun bikaina izan dute antolatu ditugun 
mahai-inguru edo gainerako kultur ekintzek. Asteburuan 
kontrako izan genuen giroa ere, baina aterpea bilatuz eta 
pandemiaren aurrean segurtasun neurriak hartuz, harrera 
beroa izan zuten ekitaldiek. Kilometroak 20 urteari itxiera 
eman eta komunitateari eginiko ahalegina eskertuz, bereziki 
polita eta hunkigarria izan zen aitona-amonei eskainitako 
omenaldia.

Gazi-gozoa izan da urtea, baina gozoarekin geratzen gara: 
urte polita osatzeko gai izan garelako.

NErEa zUMEaga ZUBIMUSU IkASTOLAkO ZUZENdArI-GErENTEA

NIrE USTEZ

aMaSa-VillaboNa

oLatz LaSa AMASA-VILLABONA
Emakumearen gaia zaintzaren 
ikuspuntutik jorratu nahi du 
Lurgatz talde feministak. Ho-
rretarako, 'Emakumea, espe-
txea eta zaintza' mahai-ingu-
rua antolatu du urriaren 14an, 
Mintzolan, 19:00etan. Hauek 
dira parte hartuko duten sei 
hizlariak: Maite Aranalde Ijur-
ko, Katia Reimberg Branco 
Castello, Esti Amenabarro 
Iraola, Estitxu Eizagirre Kere-
jeta, Maite Ortiz Garzia eta 
Nekane Txapartegi Nieve. 
Izena emateko mezua bidali 
behar da Lurgatzeko helbide 
elektronikora: lurgatztaldefe-
minista@gmail.com

Amagoia Eskudero Lurga-
tzeko kideak azaldu duenez, 
"espetxea, emakumea eta 
zaintza, triangelu horretan 
zer nolako egoera dagoen 
ikusaraztea  da asmoa. Ez da 
ikusten  zenbaterainoko lana 

egiten duten emakumeek es-
parru horretan. Denbora da-
rama mugimendu feministak 
zaintza alorra lantzen; eta 
espetxearen inguruan gauza-
tzen den zaintza ere interes-
garria izan daiteke. Eta gai-
nera, inguruan babesa dugu-
la jakitea. Helburu nagusia 
horixe da: espetxearen ingu-
ruan, zaintza alorrean lanke-
ta beharra dagoela ikusaraz-
tea".

Aiurrik Maite Aranalderekin 
eta Katia Reimberg Brancore-
kin hitz egiteko aukera izan 
du gaia gertuagotik ezagutze-
ko. Ibartarra da Aranalde eta 

ETAko kide izatea leporatu 
zioten; Branco, berriz, são-
paulotarra (Brasil) da eta osa-
sun publikoaren aurkako 
delitua egitea egotzita sartu 
zuten kartzelan. 

emakumea, ikusezina
Biek bizitu dute kartzela, eta 
beren bizipenetan eta espe-
rientzian oinarrituz, emaku-
mearen, espetxearen eta zain-
tzaren inguruan duten ikus-
pegia azaldu dute. 

"Emakumea ikusezina da 
askotan. Gainera, ikusezina 
da orokorrean presoa. Preso 
politikook Euskal Herrian 
badugu zorionez bestelako 
ikusgaitasuna; baina, oro har, 
presoa ez da ikusten; eta are 
gutxiago emakumea bada. 
Espetxetik kanpo zaintza la-
nak egiten ari den emakumea 
ere zigortu egiten du gizar-
teak", azaldu du Maite Ara-
naldek.

Katia Reimberg Brancok ga-
rrantzitsutzat jo du gaiaren 
inguruan hitz egiteko pausoak 

ematea. "Gaiaz hitz egitea oso 
garrantzitsua dela uste dut. 
Izan ere, emakume atzerritarren 
kasuan, gogorragoa da espe-
txeko esperientzia sistema bera 
egina dagoen moduagatik eta 
gizarteratze planengatik". Adi-
bide baten berri ere eman du 
azalduz espetxean egon zen 
aldi osoan ez zuela familiaren 
edo lagunen bisitarik jaso, "fa-
milia hemen bertan bizi ez 
delako, eta sozialki pisurik ez 
izateagatik".

emakumearen egoera 
kartzelan
"Emakumeoi ez zaigu arau-
hausterik egitea onartzen. Ez 
zaigu borrokan egitea onartzen. 
Ama onak izateko hezi gaituz-
te, zainketarako", salatu du 
gogor Aranaldek. Frantziako 
espetxean zortzi urte bete zi-
tuen, eta Espainian bat. "Pa-
ternalismo handiz hezten 
gaituzte kartzelan, gizartera 
berbideratu nahi gaituzte, eta 
hori onartu ezean, zigorra 
izaten da ordainean".

Emakumeen kasuan "erru-
sentsazioa" izan ohi dela 
azpimarratu du ibartarrak; 
"haurrak kanpoan utzita eta 
ama kartzelan". Sarritan lo-
tsa sentitzen dela dio, eta 
sentipen horrekin bizitzea 
ez dela erraza. Bestalde, kart 
zela merezi duela pentsatu 
duen emakumerik ere bade-
la azaldu du; "horrela pen-
tsatzen duzun momentutik 
zapalkuntza asko ikusi, eta 
haietako asko onartu egiten 
dituzu".

Brasildarraren kasuan, atze-
rritarra izanik, espetxean ja-
sotako tratua ezberdina izan 
zela esan du. "Kartzela eta 
bertako sistema ez daude ema-
kumeentzat eginak. Kartzelan 
dagoen emakumea, emakume 
txarra da. Emakumeak zain-
tzarako baino ez du balio. Zein 
adibide eman behar du kar-
tzelan egon den emakumeak?". 
Kartzelaz hitz egiten duen 
aldiro min ematen diola ai-
tortu du. Sei urte dira atera 
zenetik, baina "ez zara erabat 
sendatzen".

'Emakumea, 
espetxea eta zaintza'  
mahai-ingurua
Espetxea gertutik ezagutzen duten sei emakumek hartuko dute 
parte. Bertaratzeko aurrez izena eman behar da

Katia Reimberg eta Maite Aranalde izango dira 'Emakumea, espetxea eta zaintza' mahai-inguruko hizlarietako bi. aiurri

“KartzELa Ez 
Dago EgiNa 
EMaKUMEENtzat"
kATIA rEIMBErG

"aMa oNaK 
izatEKo HEzi 
gaitUztE"
MAITE ArANALdE

SuKalDeaN

ErrEDaKzioa LArrAUL
Herriguneko Pello Mari Otaño 
plazan kokatua dago Iriarte 
etxea, eta Izaskun Aizpurua 
eta Felix Geresta senar-emaz-
tea dira bertako arduradunak. 
2009an hartu zuten ardura 
hori, eta hantxe ari dira geroz-
tik. Tabernako barraren atzean 
egiten du lan Felixek, sukal-
deko lanetan aritzen da gehia-
go Izaskun. 

Eguneko menua eskaintzen 
dute astegunetan eta menu 
bereziagoa nahiz karta aste-
buruetan. Pintxoak edo ogi-
tartekoak ere prestatzen di-
tuzte, noski. Azken hilabeteo-
tan, zabaldu egin dute taber-
naren aurrealdean nahiz 
atzealdean jarritako terraza, 
egoera berrira egokitzeko.

Izaskun Aizpuruak plater 
goxoa prestatzen erakutsiko 
digu ale honetan. Urdaiaz-
piko eta barrengorri edo 
txanpinoiez betetako orbu-
ruak. 

Dagoeneko hasi dira den-
detara lehen orburuak iristen, 
eta Izaskunek proposatutako 
platera prestatzeko garai ego-
kia izan daiteke hau. 

Hona hemen beharko ditu-
gun osagaiak: 
• 8 orburu.
• Perrexila.
• Tipulina.
• 200gr. barrengorri.
• 100 gr. urdaiazpiko.
• Barazki salda,  

2 basokada.
• 20 gr. arto-irin.
• Olioa.
• Gatza.

Platera prestatzeko jarraibi-
deak ere eman ditu Izaskunek, 
pausoz pauso azalduta: 

Lehen pausoa, aurrez ondo 
garbitutako orburuak egostea 
izango da. Ura irakiten dagoe-
nean gehitu behar dira orbu-
ruak ontzira. Hogei minutuz 
egosten eduki ondoren, ga-
rrantzitsua da ondo hoztea. 
Izotza erabil dezakegu horre-
tarako. Ondo hoztu ondoren, 
orburuen barrualdea hustu 
behar da. Barrualdetik atera-
takoa ez bota, aurrerago behar-
ko dugu eta.

betegarria egiteko: 
Barrengorriak eta urdaiazpi-
koa zartaginean salteatu 

behar dira, olio pixka batekin. 
Ondoren, arto-irina gehitu 
eta pixka batean frijitzen 
eduki behar da.

Bitartean, lehen gorde di-
tugun orburuen barrualdeak 
pusketa txikietan ebaki, eta 
hori ere zartaginean gehitu.

Nahasketa guztia ondo sal-
teatu ondoren, barazki salda 
gehitu behar zaio, pixkanaka. 
Betegarria oso krematsua 
izatea lortuko dugu saldari 
esker. Errezetaren puntu ho-

netan gehitu behar zaio gatza, 
norberaren gustura. Kontuan 
izan urdaiazpikoak bere gazi 
puntua emango diola plate-
rari.

Betegarria amaituta, hustu-
tako orburuen barruan jartzea 
besterik ez da faltako. Goilara 
baten laguntzaz betegarria 
orburuen barruan jarri, eta 
amaituta izango dugu platera. 
Apaingarri modura, perrexila 
eta tipulina erabil daitezke. 
On egin!

Iriarte jatetxea. aiurri

Urdaiazpiko eta barrengorriz betetako orburuak, Iriarte erara. aiurri

Urdaiazpiko eta 
barrengorriz 
betetako orburuak
Zizurkilgo Iriarte jatetxean prestatzen duten plater goxoetako 
bat da honakoa: orburu edo alkatxofa beteak

arrotza

EGILEA:  
garBiñE UBEDa 

Harpeetan gaude, Pleistozeno 
garaian, duela 40.000 urteko 
eszena bati begira. Erne 

erreparatzen baduzu, oso gauza bitxiak aurkituko dituzu, hain 
zuzen, garai hartan aurkitu behar ez zenituzkeenak. Badira 
gutxienez hamaika. Ikusten al dituzu?

Eman kolore apur bat goiko 
harpetarrei. zenbat eta 

biziago, orduan eta ederrago.

zortzi dado 
hauetatik erdiak ez 
datoz bat dadoaren 
irudi zabalduarekin. 
Identifika itzazu 
onak eta txarrak. 
zalantzak sortzen 
baldin bazaizkizu, 
ebaki ezazu irudi 
zabaldua eta 
muntatu ezazu.

Bete itzazu lauki zuriak, GEzUrra hitza osatzen 
duten hizkiekin. r bikoitza hizki bakar bat balitz 
bezala hartuko dugu. Beraz, G, E, z, U, rr eta a 
dituzu sudoku honetako sei elementuak. Gogoratu 
sudokuetan elementu bakoitzak behin agertu behar 
izaten duela zutabe, lerro eta area bakoitzeko.

Idatzi irudi bakoitzaren azpian dagokion hizkia eta amatxi Pantxikak 
dioena jakingo duzu.  

  Erran zahar bat da.

Maripurtzil eta Pelloziri antzezlan baterako jantzi 
dira ispilu aurrean, baina ispiluak ez die beren isla 
ondo itzultzen. aurki itzazu bi irudien arteko 9 aldeak.

solUzIoak

mAHAI-InGURUA

aMaSa-viLLaBoNa 
'Emakumea, espetxea eta 
zaintza'
hizlariak:
maite aranalde, katia reimberg, 
esti amenabarro, estitxu 
eizagirre, maite ortiz eta 
nekane txapartegi. 
izen-ematea: 
lurgatztaldefeminista@gmail.com
Mintzola Ahozko Lantegia.  
Urriak 14, asteazkena. 19:00. 

mUSIKA 

aMaSa-viLLaBoNa 
Dudik-pe
aiztondoko emakume musikariek 
osatutako taldea.
sarrera doan (aforoa bete arte). 
ez da sarrerarik edo 
gonbidapenik behar. 
Erreboteko plaza (Eguraldi 
txarrarekin Gurea antzokia). 
Urriak 10, larunbata. 19:30.

aNDoaiN  
oreka tx
koklea. azken bost urteetako 
ibilbide musikalaren emaitza. 
Basteroko auditorioa. 
Sarrera: 12€. Gazte ordua: 3€.  
Urriak 16, ostirala. 21:30.

HITZALDIA

aMaSa-viLLaBoNa 
itzalitako kalabazen 
berpiztea
hizlaria: Jaime altuna 
antropologoa. 
sarrera doan (aforoa bete arte). 
ez da sarrerarik edo 
gonbidapenik behar. 
*urriaren 31ko gauean Gau beltza 
ikuskizuna Villabonako kaleetan, 
zunbeltz elkartearen eskutik.
Gurea antzokia. 
Urriak 22, osteguna. 19:00.

DAnTZA

aMaSa-viLLaBoNa 
gorria ikuskizuna 
Flamenkoa eta bertsoa uztartuko 
dituzte askoa etxebarrieta ‘La 
Pulga’ eta miren amurizak.
Gurea antzokia. Sarrera: 6 euro.
Urriak 18, igandea. 19:30.

AnTZERKIA

aNDoaiN 
ave osos
el mono habitado konpainiaren 
eskutik. komedia gizatiarra.
Basteroko auditorioa. 
Sarrera: 12€. Gazte ordua: 3€. 
Urriak 23, ostirala. 20:30.

DEIALDIA

zizUrKiL 
Karabana solidarioa Saharara 
kanpalekuetako egoera gogorra 
arintzeko material bilketa: eskola 
materiala, eskuzorroak, gel 

hidroalkoholikoak eta maskarak... 
Urriak 10, osteguna, Joxe Arregi 
plazan, 10:00etatik 13:00etara. 

PAREKIDETASUnA

aNDoaiN 
tertulia feminista
Feminismoa eta islama.  
maya amrane arituko da hizlari 
modura.
Urriak 16, ostirala. 
18:30, Bastero.

zizUrKiL 
guretzako, emakume 
atzerritarren topaketa
Urriak 16, ostirala. 
10:30, Atxulondo.

tertulia feminista
zer da feminismoa?  
Urriak 21, asteazkena. 19:00, 
Plazida Otaño liburutegia.

zinegoak jaialdiko lan  
onenen emanaldia
Urriak 28, osteguna. 
19:00, Plazida Otaño liburutegia.

LITERATURA

zizUrKiL 
Liburutegien eguna 
eguna ospatzeko, ipuin kontaketa 
eskaini du kontalari 2 taldeak. 
Urriak 24, larunbata. 
11:30, Plazida Otaño liburutegia. 

KIROLA

zizUrKiL 
Emakumea pilotari ekimena
talde berria osatzeko ahalegina 
egitera doa. 
19:30-21:00. Intxaur.

urriaren 9tik 23ra
EMaigUzUE zUEN EKitaLDiEN BErri. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

AndOAIn EraKUSKEta ondarreta ikastetxearen 50. urteurrena
urriaren 18an bisita gidatua egingo da. 31ra arte zabalik.
Ast.-ost. 18:30-20:00. Astr.-tan itxita. Lar.10:30-13:30 / 18:00-20:30.

aMaSa-viLLaBoNa

Gurea zinema

El jardin secreto
urriak 11, igandea. 17:00.

Pinocho
urriak 25, igandea. 17:00.

En busca de Summerland
urriak 10, lar. 19:30, 22:15.
urriak 11, igandea. 19:30.
urriak 12, astelehena. 21:00.

Uno para todos
urriak 17, lar. 19:30, 22:15.
urriak 19, astelehena. 21:00.

opera pantailan 

giuseppe verdiren rigoletto
urriak 20, asteartea. 20:00

rifkin’s festival
urriak 24, lar. 19:30, 22:15.
urriak 25, igandea. 19:30.
urriak 26, astelehena. 21:00.

aNDoaiN

bastero kuLturGunea

Pinocho
urriak 10 eta 11. 17:00.

Coco. El pequeño dragón
urriak 17 eta 18. 17:00

akelarre
urriak 10, lar. 19:30, 22:15.
urriak 11, igandea. 19:30.
urriak 12, ast. 19:30-22:15.

rifkin’s festival
urriak 17, lar. 19:30, 22:15.
urriak 18, igandea .19:30
urriak 19, ast. 19:30, 22:15.

Explota-explota
urriak 24, lar. 19:30, 22:15.
urriak 25, igandea. 19:30.
urriak 26, ast. 19:30, 22:15.

ZINEMA

•	Felisa Jauregi Ulazia. Urriaren	5ean,	Adunan.
•	Carolina Agudo Fuentes.	Irailaren	15ean,	Andoainen.
• Jose Antonio Beneitez Azpillaga. Irailaren	19an,	Andoainen.
•	Mª Pilar Iribarren Puey. Urriaren	3an,	Andoainen.
•	Mª Angeles Tejeria Mendizabal.	Irailaren	22an,	Amasa-Villabonan.
• Migel Saizar Goenaga. Irailaren	15ean,	Zizurkilen.
• Pedro Galarraga Urbizu. Irailaren	25ean,	Zizurkilen.
•	Herminia Alfonso Vicente. Urriaren	2an,	Zizurkilen.
•	Candida Mateos Galan. Urriaren	3an,	Zizurkilen.

HErIOTZAk

ZOZkETA

ErrEDaKzioa ANdOAIN
“La Almazara tradicional” 
olioak sariak lortu izan ditu, 
han eta hemen. Manu Her-
moso andoaindarra da ingu-
ruotan olio marka horren 
aurpegi ezagunena. ¾ litroko 
6 botila zozkatuko ditugu har-
pidedunen artean. 
Hitz gakoa “Olioa” da. 

parte hartzeko: 
• Whatsappa: 

619 163 537
• Emaila: 

diseinua@aiurri.
eus) 

• Bulegoa: 
Arantzibia plaza 
4-5. Andoain. 

• Tel.: 943 300 732 

Parte hartzeko azken eguna: 
Urriak 16, ostirala.

laalmazaratradicional.com

“La Almazara tradicional” kalitatezko 
olioa harpidedunen eskura

urte 
askotarako!
Zorion itzazu 
lagunak eta 
senitartekoak 

• www.aiurri.eus 
Zorion agurrak 
atalean. 

• Whatsapp bidez: 
619 16 35 37

• diseinua@aiurri.
eus

• arantzibia 4-5, 
behea Andoain

• telefono 
zenbakia:  
943 300 732.

BIGArrEN UrTEUrrENA

2018ko urriaren 7an hil zen, 46 urte zituela.

Axier Muxika Izagirre

Urak dakarrena 
urak daroa, 

zuk emandakoa 
gurekin gelditzen da.

Eskerrik asko 
eman diguzun guztiagatik.

Zure familia
Zizurkilen, 2020ko urriaren 9an

ANdOAIN
aratz Korta
zorionak aratz! 
irailaren 27an, 3 
urte bete 
zenituen! 
muxu potoloak 
zure etxekoen 
partez!

ANdOAIN
Maddi idigoras 
alfageme
zorionak 
printzesa! 10 urte 
dagoeneko. muxu 
erraldoi bat 
etxekoen partez 
maitia.

AdUNA
Galder elola 
usabiaga
azaroaren 15ean 
urtebetetxo!  
zorionak etxeko 
poz handiari. 
muxu potoloa 
familiaren partez.

ASTEASU
Kerman arandia 
labaien
irailaren 18an 
etxeko txikiak 8 
urte bete zituen. 
Jarraitu beti 
bezain martxoso 
eta estiloso!

ZIZUrkIL
aner arretxe 
lizaso
urriaren  12an 
anerrek 4 urte 
beteko ditu. 
zorionak eta 
muxu handiak 
etxekoen partetik.

ANdOAIN
beñat Setien 
iguaran
18 urte! 
zorionak beñat! 
besarkada beroa 
zure  
familiaren  
partez.

ANdOAIN
ainhoa 
Makazaga 
ezkurra
zorionak zure 27. 
urtebetetzean. 
muxu pottoloak 
etxekoen  
partetik!

ANdOAIN
eneko
zorionak potto!!! 
15 urte, zure 
irribarreaz 
gozatzen.    
Jarraitu jator eta 
zintzo.  
etxekoak.

ASTEASU
araia
urriaren 12an, sei 
urriren atarian. 
belarriak berotuko 
dizkizugu 
elkartzen garen 
hurrengo aldian. 
etxekoak.

ZOrION AGUrrAk

eSKolaK
hizkuntza eskolako 
irakasleak frantse-
seko klaseak ema-
ten ditu: eoi diplo-
ma lortzeko, min-
tza-praktikarako, 
enpresetarako 
klaseak. 
693  692  823  -  
665 719 827

SalGai
erretiroagatik, alu-
miniozko aroztegi-

ko lokala eta ma-
kineria salgai edo 
alokagai. 651 70 73 
43.

etxebizitza argi-
tsua salgai irurako 
plazan, 3 logela, 2 
komun eta sukal-
de-egongela. 
egoera onean eta 
igogailuarekin. za-
toz ikustera. 666 62 
30 79

knaus autokaraba-

na  salgai.  2005 

urtekoa, 50.000 km. 

686 07 70 87

konketa duen gur-

pildun aulkia eta 

taka-taka salgai. oso 

gutxi erabiliak eta 

egoera ezin hobean. 

686 383 903.

MerKatu
txiKiaN 
parte 
HartzeKo

emailez: 
diseinua@aiurri.
eus  
Whatsappez:  
619 163 537 
tel.: 943 300 732 
bulegora etorrita:  
arantzibia 4-5, 
behea. andoain

MErkATU TXIkIA

ANdOAIN
zorionak xabat eta Galder
Primeran pasa zuen 7. urteurrenean.  
muxu potolo bana, familiaren partetik.

zorioN-aGurraK



EGILEA:  
oLaia zaPiraiN 

iluStrazioa



A n d o A i n g o  g u d u A

publizitatea

1837ko irailaren 8tik 16ra bitartean 
Andoainen eta aldirietan 
gertaturiko hainbat pasarte 
liburuxka batean bildu ditu 
Larramendi Bazkunak.

AndoAingo  
delgado, Ernaitza eta 
Stop liburu-dendetan  
salgai. 
2 euro.

Argitaratzaile Laguntzaile

ANDOAINGO UDALA



Sarreren salmenta

zerbitzuen bidez

ANDOAINGO UDALA

Sarreren salmenta

zerbitzuen bidez

ANDOAINGO UDALA


